
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ 

ᐊᑐᖅᓯᒪᔪᑦ ᓄᓇᕗᒻᒥ ᐸᕐᓇᐅᑎᑦ ᒥᒃᓵᓄᑦ ᑲᒪᒋᔭᐅᖏᓐᓇᕆᐊᓕᖕᓄᑦ 

ᑎᓯᐱᕆ 19, 2025 

ᓄᓇᕗᓕᒫᒥ ᓄᓇᕗᓕᒫᒥᑦ 

ᓄᓇᕗᑦ ᒐᕙᒪᖓᓂ ᐊᖏᕈᑕᐅᓯᒪᔪᖅ ᓄᓇᕗᒻᒥᐅᑦ ᐃᓐᓇᕈᖅᐸᓪᓕᐊᔪᑦ ᐊᖏᕐᕋᒥᓄᑦ 

ᖃᓂᒃᓴᕐᓂᖅᓴᐅᖃᑦᑕᖁᓪᓗᒋᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᓯᓇᖅᓯᑎᑦᑎᔪᒪᕗᑦ ᑐᑭᓯᓂᕐᓗᒃᑕᐅᓯᒪᔪᓂᒃ 

ᓴᖅᑭᑉᐸᓪᓕᐊᔪᓂᒃ ᖃᖓᑦᑎᐊᓵᖅ ᑭᒃᑯᑐᐃᓐᓇᓄᑦ ᐅᖃᐅᓯᐅᓚᐅᖅᑐᓂᒃ ᓇᓗᓇᐃᖅᓯᓗᑎᒡᓗ ᒫᓐᓇ 

ᖃᓄᐃᓕᖓᓂᖓᓂᒃ ᑲᒪᒋᔭᐅᖏᓐᓇᕆᐊᓕᖕᓂᑦ ᐱᓕᕆᐊᖑᔪᓂᒃ ᐃᖃᓗᒃᑑᑦᑎᐊᒥ ᐃᖃᓗᖕᓂᓗ.  

ᐱᓇᔪᒍᑕᐅᔪᖅ: ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᓄᑦ ᑮᓇᐅᔭᓂᑦ ᐊᖏᖅᑕᐅᓯᒪᔪᓂᑦ ᐱᑕᖃᙱᓚᑦ 

ᐃᖃᓗᒃᑑᑦᑎᐊᒧᑦ ᐃᖃᓗᖕᓄᓘᓐᓃᑦ ᑲᒪᒋᔭᐅᖏᓐᓇᕆᐊᓕᖕᓄᑦ. 

ᐊᑐᖅᓯᒪᔪᑦ: 

• ᐃᖃᓗᒃᑑᑦᑎᐊᒥ ᑲᒪᒋᔭᐅᖏᓐᓇᖅᑐᒃᑯᕕᒃ (ᕿᑎᕐᒥᐅᓂ ᑲᒪᒋᔭᐅᖏᓐᓇᖅᑐᒃᑯᕕᒃ) ᑕᒪᐃᓐᓂᒃ 

ᑮᓇᐅᔭᖃᖅᑎᑕᐅᓂᐊᖅᐳᑦ ᒐᕙᒪᑐᖃᒃᑯᓐᓂ ᑮᓇᐅᔭᓕᐅᕋᓱᐊᕐᓂᖅ ᑲᓇᑕᒥ ᒪᑭᒪᔾᔪᑎᓂᑦ 

ᐱᓕᕆᐊᖑᔪᑦ ᐊᖅᑯᑎᒋᓗᒋᑦ. 

• ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᔪᑦ ᐃᖃᓗᒃᑑᑦᑎᐊᒥ ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ 

ᐊᖏᖅᑕᐅᓚᐅᖅᐳᖅ ᔫᓂ 27, 2025−ᒥ. ᐊᑭᓪᓚᑦᑖᖓ ᓴᖅᑭᑕᐅᔪᓐᓇᙱᓚᖅ ᑭᒃᑯᓕᒫᓄᑦ 

ᒫᓐᓇᐅᔪᖅ, ᓴᖅᑭᑕᐅᓂᖏᑦ ᑖᒃᑯᐊ ᑐᑭᓯᒋᐊᕈᑎᒃᓴᑦ ᐊᑭᑦᑐᕋᐅᑎᐅᓚᐅᖅᑳᕋᑎᒃ 

ᐊᒃᑐᐃᑐᐃᓐᓇᕆᐊᖃᕐᒪᑕ ᐊᑭᑦᑐᕋᐅᑎᔪᓂᑦ. 

• ᓄᓇᕗᑦ ᒐᕙᒪᒃᑯᑦ ᐊᑐᓯᒪᓕᖅᐳᑦ $740,000−ᓂᒃ ᑕᐅᑦᑐᒃᓴᖓᓄᑦ ᐃᖃᓗᒃᑑᑦᑎᐊᒥ 

ᑲᒪᒋᔭᐅᖏᓐᓇᖅᑐᒃᑯᕕᒃ ᐊᒻᒪ $2.7 ᒥᓕᐊᓂᒃ ᑲᒪᒋᔭᐅᖏᓐᓇᖅᑐᒃᑯᕕᐅᑉ ᐱᓕᕆᐊᒃᓴᖓᓂ 

ᐸᕐᓇᐃᓂᕐᒧᑦ ᐃᖃᓗᒃᑑᑦᑎᐊᒥ, ᑲᖏᖅᖠᓂᕐᒥ ᐊᒻᒪ ᐃᖃᓗᖕᓂ. 

ᐱᓇᔪᒍᑕᐅᔪᖅ: ᐃᖃᓗᒃᑑᑦᑎᐊᒥ ᐃᖃᓗᖕᓂᓗ ᑲᒪᒋᔭᐅᖏᓐᓇᖅᑐᒃᑯᕕᒃ 128−ᓂᒃ ᐃᒡᓕᖃᕐᓂᐊᖅᐳᑦ 

ᑲᑎᖦᖢᒋᑦ. 

ᐊᑐᖅᓯᒪᔪᑦ: 

• ᐃᖃᓗᒃᑑᑦᑎᐊᒥ ᑲᒪᒋᔭᐅᖏᓐᓇᖅᑐᒃᑯᕕᒃ 24-ᓂᒃ ᐃᒡᓕᖃᕐᓂᐊᖅᐳᖅ. 



 

• ᕿᑭᖅᑖᓗᒃ ᑲᒪᒋᔭᐅᖏᓐᓇᖅᑐᒃᑯᕕᒃ ᐃᖃᓗᖕᓂ 48-ᓂᒃ ᐃᒡᓕᖃᕐᓂᐊᖅᐳᖅ. 

• ᑲᑎᖦᖢᒋᑦ ᐃᓂᒋᔭᐅᔪᓇᕐᓂᖓ: 72-ᓂᒃ ᐃᒡᓕᖃᕐᓗᓂ, 128-ᖑᙱᑦᑐᑦ. 

ᐱᓇᔪᒍᑕᐅᔪᖅ: ᐃᓐᓇᐃᑦ ᐃᒡᓗᖁᑎᖏᓐᓂ ᐱᓕᕆᐊᖑᔪᑦ ᐃᓇᖐᔪᓐᓇᖅᐳᑦ 

ᑲᒪᒋᔭᐅᖏᓐᓇᖅᑐᒃᑯᕕᒃᑖᕆᐊᓕᖕᓂᑦ. 

ᐊᑐᖅᓯᒪᔪᑦ: 

• ᐃᓐᓇᐃᑦ ᐃᒡᓗᖃᖅᑎᑕᐅᓂᖏᑦ ᐱᔭᐅᔭᕆᐊᖃᓪᓚᕆᒃᐳᖅ, ᑭᓯᐊᓂ ᐃᓇᖐᔾᔮᙱᓚᑦ 

ᐱᔭᐅᔭᕆᐊᓕᖕᒥᒃ ᑲᒪᒋᔭᐅᖏᓐᓇᖅᑐᒃᑯᕕᖕᒥ. 

• ᑲᒪᒋᔭᐅᖏᓐᓇᕆᐊᓕᖕᓂᑦ ᐃᒡᓖᑦ ᐃᓐᓇᕐᓄᑦ ᐱᔭᐅᔭᕆᐊᖃᓪᓚᕆᒃᐳᑦ ᐊᖏᕐᕋᒥᓂ 

ᑲᒪᔨᒃᓴᖃᑦᑎᐊᕈᓐᓃᖅᑐᓂᒃ, ᐊᖏᕐᕋᒥ ᑲᒪᔨᖃᕋᓗᐊᖅᐸᑕ ᖃᑕᙳᑎᖏᓐᓂᒡᓘᓐᓃᑦ 

ᐃᑲᔪᖅᑕᐅᓗᑎᒃ. 

• ᑲᒪᒋᔭᐅᖏᓐᓇᖅᑐᒃᑯᕕᑦ ᐃᑲᕐᕋᓄᑦ 24−ᓄᑦ ᐃᓗᐊᖅᓴᐃᔨᓄᑦ ᑲᒪᒋᔭᐅᓲᑦ, ᐃᑲᔪᖅᑐᐃᓪᓗᑎᒃ 

ᐊᔾᔨᒌᙱᑦᑐᓂᑦ ᐃᑲᔪᖅᑕᐅᔭᕆᐊᓕᖕᓂᑦ, ᐊᔾᔨᐅᙱᑦᑐᓂᓪᓗ ᐊᐅᓚᔪᓐᓇᐅᑎᓕᖕᓂᑦ (ᓲᕐᓗ, 

ᓂᕈᑐᓂᖅᓴᒥᒃ ᐃᒡᓗᕈᓯᓕᑦ, ᐃᓄᑐᐊᒃᑯᕕᑦ ᐃᒡᓗᕈᓯᓕᑦ, ᐃᓕᖅᑯᓯᖅᓱᕈᓐᓃᖅᑐᓄᑦ ᑲᒪᒋᔭᐅᕝᕕᒃ). 

ᐱᓇᔪᒍᑕᐅᔪᖅ: ᒪᓕᒐᓕᐅᖅᑏᑦ ᐅᑎᖅᑐᑦ ᕿᓂᕐᓂᐊᖅᑐᑦ $310 ᒥᓕᐊᓐᓂᒃ ᐃᓚᒋᐊᕈᑎᓂᒃ ᑖᒃᑯᓄᖓ 

ᐱᓕᕆᐊᒃᓴᓄᑦ. 

ᐊᑐᖅᓯᒪᔪᑦ: 

• ᐃᖃᓗᒃᑑᑦᑎᐊᒥ ᑲᒪᒋᔭᐅᖏᓐᓇᖅᑐᒃᑯᕕᒃ ᓴᓇᔭᐅᔪᖅ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᕗᖅ 

ᓄᓇᕗᑦ ᒐᕙᒪᖓᓂᓪᓗ ᐊᑭᑐᔪᓄᑦ ᐃᓚᒋᐊᕈᑎᓂᒃ ᐱᔭᕆᐊᖃᙱᖦᖢᓂ. 

• ᐃᖃᓗᖕᓂ ᑲᒪᒋᔭᐅᖏᓐᓇᖅᑐᒃᑯᕕᐅᑉ ᑕᐅᑦᑐᒃᓴᖓ ᐱᓕᕆᐊᖑᕙᓪᓕᐊᕗᖅ, $9.95 ᒥᓕᐊᓐ 

(ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ) ᑕᐅᑦᑐᒃᓴᖓᓄᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ. 

• ᓯᕗᓂᒃᓴᒥ ᓄᓇᕗᑦ ᒐᕙᒪᖓᓂ ᑮᓇᐅᔭᑦ ᐊᖏᖅᑕᐅᓯᒪᔪᑦ ᐋᖅᑭᒃᓱᖅᑕᐅᑦᑎᐊᕐᓂᐊᖅᐳᑦ 

ᒪᓕᒃᑎᑕᐅᓗᑎᒡᓗ ᓂᐅᕕᐊᖑᕙᓪᓕᐊᔪᑦ ᐱᕕᒃᓴᖓᓂ. 

• ᑖᓐᓇ $310 ᒥᓕᐊᓐ ᓇᓗᓇᐅᖅᓯᒪᔪᖅ ᑕᒻᒪᖅᓯᒪᕗᖅ ᓴᖅᑭᑎᑦᑎᙱᖦᖢᓂᓗ ᒫᓐᓇ 

ᑮᓇᐅᔭᖁᑎᒋᔭᐅᔫᑉ ᐋᖅᑭᒃᓯᒪᓂᖓᓂᒃ ᐊᖏᖅᑕᐅᓯᒪᔪᓂᒡᓘᓐᓃᑦ. 

ᐱᒻᒪᕆᐅᔪᑦ ᓱᓕᔪᑦ ᑕᑯᒋᐊᕐᓗᒋᑦ 

ᐃᓂᒋᔭᐅᔪᖅ ᐃᓪᓖᑦ ᖃᓄᐃᓕᖓᓂᖏᑦ ᑮᓇᐅᔭᖃᖅᑎᑕᐅᓂᖅ 

ᑲᖏᖅᖠᓂᖅ 

(ᑭᕙᓪᓕᖅ) 

24 ᐊᐅᓚᑦᑎᔾᔪᑎᑦ   

(ᒪᐃ 2025). 

ᓄᓇᕗᑦ ᒐᕙᒪᖓᓂ ᑮᓇᐅᔭᖃᖅᑎᑕᐅᔪᑦ 

($60.6ᒥᓕᐊᓐ)  

$25 ᒥᓕᐊᓐ ᒐᕙᒪᑐᖃᒃᑯᓐᓂ 

ᐱᓕᕆᖃᑎᒋᔭᐅᔪᓂᑦ ᓄᓇᒥᒃ 

ᓱᕈᖅᑎᕆᓗᐊᙱᑦᑐᓂᒃ ᐃᓚᓕᐅᔾᔨᔪᓂᑦ 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᓄᓇᓕᖕᓂ ᐃᒡᓗᕐᔪᐊᑦ ᑮᓇᐅᔭᖁᑎᖏᑦ 

ᐊᑐᖅᖢᒋᑦ. 

ᐃᖃᓗᒃᑑᑦᑎᐊᖅ 

(ᕿᑎᕐᒥᐅᑦ) 

24 ᑕᐅᑦᑐᒃᓴᖓ 

ᐱᐊᓂᒃᑕᐅᔪᖅ, 

ᐊᑭᑦᑐᕋᐅᑕᐅᓛᖅᖢᓂ 

2025 ᓄᙳᐊᓂ. 

ᓴᓇᔭᐅᓂᖓ 

ᒐᕙᒪᑐᖃᒃᑯᓐᓂᑦ−ᑮᓇᐅᔭᖃᖅᑎᑕᐅᔪᖅ. 

ᐃᖃᓗᐃᑦ 

(ᕿᑭᖅᑖᓗᒃ) 

48 ᑕᐅᑦᑐᒃᓴᖓ 

ᐱᕙᓪᓕᐊᓕᖅᑐᖅ. 

ᓄᓇᕗᑦ ᒐᕙᒪᖓᓂ−ᑮᓇᐅᔭᖃᖅᑎᑕᐅᔪᖅ 

ᑕᐅᑦᑐᒃᓴᖓ ($9.95−ᒥᓕᐊᓐ); ᓴᓇᔭᐅᓂᖓ 

ᓇᓗᓇᐃᖅᑕᐅᓛᖅᑐᖅ. 

ᖃᐅᔨᒋᐊᖅᐸᒡᓗᒋᑦ ᐊᑐᖅᓯᒪᔪᑦ ᐃᓱᒪᒋᔭᕐᓂᒃ ᐋᖅᑭᒃᓯᓚᐅᙱᓐᓂᕐᓂ. ᐊᐱᖅᓱᕐᓃᑦ ᑭᒃᑯᑐᐃᓐᓇᕐᓄᓪᓗ 

ᐅᖃᐅᓯᐅᔪᑦ ᒪᓕᓪᓗᐊᖅᐳᑦ ᓇᓗᓇᐅᖅᑕᐅᓯᒪᔪᓂᒃ ᑐᓴᒐᒃᓴᓂᑦ. ᓄᑖᙳᕆᐊᖅᓯᒪᔪᓂᒃ ᑕᑯᔪᒪᒍᕕᑦ ᐃᓐᓇᐃᑦ 

ᑲᒪᒋᔭᐅᕝᕕᖏᓐᓂᒃᑦ ᐱᓕᕆᐊᖑᕙᓪᓕᐊᔪᓂᑦ, ᑕᑯᒋᐊᕐᓗᑎᑦ 

ᐅᕗᖓhttps://www.gov.nu.ca/en/health/. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/en/health/
mailto:cdeogracias@gov.nu.ca

